
STATUT I SHOQERISE TREGTARE 
“SADRIA 2022” shpk 

 
Ne Tirane, sot me dt 01.10.2022, shtetasi: 
Z. Bashkim Sadria, lindur më 01.05.1969 në Dukagjin dhe banues ne Tirane, me kombësi dhe 
shtetësi shqiptare, mbajtëse e Leternjoftimit me numer 037733403 dhe numer personal 
G90501178Q madhor me zotësi të plotë juridike për të vepruar: 

Me vullnet te lire e te plote, si themelues i kesaj shoqerie ne te cilin eshte ortak i vetem e duke u 
bazuar dhe në përputhje me Ligjin nr. 9901, datë 14.04.2008, “Për tregëtarët dhe shoqëritë 
tregëtare”, dhe legjislacionin e zbatueshëm ne Republikën e Shqipërisë vendos të hartoje kete 
statut i cili do te perfshije dhe Aktin e Themelimit te Shoqerise. 

Në këtë statut 
- “Ligji” është Ligji 9901/2008 “Për Tregtarët dhe Shoqëritë tregtare”, i ndryshuar; 
- “Statuti” është ky Statut i Shoqërisë; 
 
KREU I 
 
THEMELIMI, EMRI, SELIA, OBJEKTI, KOHEZGJATJA 

 
Neni 1 

 
Data themelimit, Emri dhe Themeluesit 

 
Sot, me date 01.10.2022, une si ortak i vetem, vendosa të themeloj Shoqerine tregtare me 
përgjegjësi të kufizuar të emeruar “SADRIA 2022” shpk emertimi i se ciles do te jete i stampuar 
dhe ne vulen e saj. 

 
Neni 2 

 
Selia 

 
Selia e shoqerise  “SADRIA 2022” shpk është : Bashkia Kamez, lagjia nr 5, rruga Rozafa, 
ndertesa nr 28, Tirane, Shqipëri 
 

Neni 3 
 

Objekti 
 

3.1. Shoqeria “SADRIA 2022” shpk do te kete si objekt te veprimtarise se saj:  
 



Projektim, ndertim operim, shfrytezim i kapaciteteve prodhuese te energjise elektrike nga te 
gjitha burimet e rinovueshme dhe te percaktuara ne legjislacioni per prodhimin e energjise 
elektrike.  

Tregtim te energjise elektrike; 

Veprimtari ne fushen e ndertimeve, projektim, ndertim dhe tregtim.  

Aktivitete ne fushen e bujqesise, investim, kultivim, prodhim, perpunim, tregtim me shumice 
dhe pakice i produkteve apo nenprodukteve bujqesore, bime medicinale etj.  

Veprimtari te tjera te lejuara me ligj. 
 
Aktiviteti i shoqerise nuk do te kufizohet vetem ne keto sherbime apo veprimtari por edhe ne te 
tjera ligjore per te cilat gjate zhvillimit te aktivitetit te saj mund te pajiset me licenca te ndryshme, 
dhe automatikisht ato te te konsiderohen objekt i saj. 

Shoqëria me qëllim të arritjes së objektivave të përcaktuara mund të bashkëpunojë direkt dhe 
indirekt me shoqëri të tjera shqiptare ose të huaja që kanë objekt analog ose të lidhur me të tyren. 

 

Neni 4 
 

Kohezgjatja 
 

Kohëzgjatja e ushtrimit te aktivitetit te shoqërisë do të jetë e pacaktuar dhe/ose e pakufizuar 
duke filluar qe nga dita e regjistrimit te QKB per njohjen dhe regjistrimin e shoqerise si person 
juridik. 
 
 
KREU II 
KAPITALI 
 

Neni 5 
 

Kapitali themeltar 
5.1 Kapitali fillestar i nënshkruar dhe i paguar i shoqërisë është 10.000 (dhjete mije leke) dhe 
përbëhet tërësisht nga kapital në para. Kapitali themeltar perbehet nga 1 (një) kuote me vlerë 
nominale të barabartë prej 10,000 (dhjetemije) Lekë. 

5.2 Ortaku themelues Z. Bashkim Sadria eshte zoterues e 1 (nje) kuote me vlere te barabarte10,000 
(dhjete mije) leke qe perben 100% te kapitalit themeltar.  

 

Neni 6 



 
Zmadhimi dhe zvogelimi i Kapitalit 

 
Kapitali i shoqërisë mund te zmadhohet nëpërmjet nënshkrimeve të pjesëve të kapitalit 
themeltar për kontributet në para dhe me anë të kontributeve në natyrë, nëpërmjet emërimit 
nga gjykata kompetente e një eksperti te autorizuar për këto kontribute sipas kërkesës së 
administratorit. 
Në asnjë rast shumica nuk mund të detyrojë një ortak për të rritur angazhimin e tij në kapitalin 
themeltar të shoqërisë. 
Zvogëlimi i kapitalit lejohet nga asambleja e ortakëve, e cila merr vendim në të njëjtat kushte 
që kërkohen për ndryshimin e statutit.  
Në të gjitha rastet zvogëlimi i prek ortakët në të njëjtën masë ndaj pjesëve të kapitalit që 
përfaqësojnë.  
 

Neni 7 
 

Transferimi i kapitalit 
 

Kuotat e kapitalit te nje shoqerie me pergjegjesi te kufizuar e të drejtat që rrjedhin prej tyre 
mund të fitohen apo kalohen nëpërmjet:  

a) kontributit në kapitalin e shoqërisë; 
b) shitblerjes; 
c) trashëgimisë;  
d) dhurimit; 
e)  çdo mënyre tjetër të parashikuar me ligj.  

Pjesët e kapitalit themeltar janë lirisht të transferueshme ndërmjet ortakëve, për sa nuk 
parashikohet ndryshe ne statut.  
Pjesët e kapitalit themeltar janë lirisht të transferueshme me rrugë trashëgimie.  

 
 
 

KREU III 
ORGANET VENDIMARRESE DHE DREJTUESE 

 
Neni 8 

 
Organi Vendimmarres 

 
Asambleja e Ortakeve është organi i vetëm vendimmarrës i shoqërisë.  
Asambleja e Ortakeve është organi i vetëm vendimmarrës i shoqërisë qe miraton çdo ndryshim 
te statutit sipas modaliteteve te përcaktuara ne ligj. 



Asambleja e përgjithshme e ortakeve është përgjegjëse për marrjen e vendimeve për shoqërinë 
për çështjet e mëposhtme: 
a) përcaktimin e politikave tregtare të shoqërisë; 
b) ndryshimet e statutit; 
c) emërimin e shkarkimin e administratorëve; 
ç) emërimin e shkarkimin i likuiduesve dhe të ekspertëve kontabël të autorizuar;  
d) përcaktimin e shpërblimeve për personat e përmendur në shkronjat “c” dhe “ç” të kësaj 
pike; 
dh) mbikëqyrjen e zbatimit të politikave tregtare nga administratorët, përfshirë përgatitjen e 
pasqyrave financiare vjetore dhe të raporteve të ecurisë se veprimtarisë;  
e) zmadhimin dhe zvogëlimin e kapitalit; 
ë) miratimin e pasqyrave financiare vjetore dhe të raporteve të ecurisë së veprimtarisë;  
f) pjesëtimin e kuotave dhe anulimin e tyre; 
g) përfaqësimin e shoqërisë në gjykatë dhe në procedimet e tjera ndaj administratorëve;  
gj) riorganizimin dhe prishjen e shoqërisë; 
h) miratimin e rregullave procedurale të mbledhjeve të asamblesë;  
i) Shperndarjen e fitimeve vjetore. 
j) çështje të tjera të parashikuara nga ligji apo statuti. 
Ortaku mund të përfaqësohet në asamblenë e përgjithshme, në bazë të një autorizimi nga një 
ortak tjetër apo nga një person i tretë. 
Administratori i shoqërisë nuk mund të veprojë si përfaqësues i ortakëve në asamblenë e 
përgjithshme, pervecse ne rastin kur ai eshte dhe ortaku i vetem i Kompanise.  
Autorizimi mund të jepet vetëm për një mbledhje të asamblesë së përgjithshme, e cila përfshin 
edhe mbledhjet vijuese me të njëjtin rend dite. 
 

Neni 9 
 

Mënyra e Thirrjes se Mbledhjes se Asamblesë se Përgjithshme 
 

Asambleja e Përgjithshme mblidhet në rastet e përcaktuara nga ligji, nga dispozitat e këtij statuti 
dhe sa herë është e nevojshme për të mbrojtur interesat e shooqërisë. Mbledhja e zakonshme e 
Asamblesë së Përgjithshme thirret të paktën një herë në vit. 

 Asambleja e Përgjithshme thirret edhe në këto raste :  
a) Nëse sipas bilancit vjetor apo raporteve të ndërmjetme financiare, rezulton ose ekziston 

rreziku që aktivet e shoqërisë nuk i mbulojnë detyrimet e kërkueshme brenda tre muajve 
në vazhdim; 

b) Kur shoqëria propozon të shesë apo të disponojë në mënyrë tjetër aktive, të cilat kanë një 
vlerë më të lartë se 5% e aseteve të shoqërisë, që rezulton në pasqyrat e fundit financiare 
të çertifikuara; 



c) Kur shoqëria brenda 2 viteve të para pas regjistrimit të saj, propozon të blejë nga një ortak 
pasuri , që kanë vlerë më të lartë se 5% të aseteve të shoqërisë, që rezulton në pasqyrat e 
fundit financiare të çertifikuara; 

 Asambleja e Përgjithshme thirret nëpërmjet një njoftimi me shkresë, me postë ose 
nëpërmjet postës elektronike, jo më vonë se 7 ditë përpara datës së parashkruar për 
mbledhjen e Asamblesë. 

 Asambleja e Përgjithshme i zhvillon mbledhjet e saj dhe merr vendime vetëm kur 
realizohet kuotimi i përcaktuar në ligj. 

 Ortakët gëzojnë të drejtën e votës në përpjestim me kuotat që ata zotërojnë. Çdo kuotë ka 
të drejtën e një vote. 

 Të gjitha vendimet e Asamblesë së Përgjithshme duhet të regjistrohen në proçes verbal, i 
cili plotësohet sipas kërkesave të përcaktura në ligj. Administratori përgjigjet për ruajtjen 
e kopjeve të proçeverbaleve të mbledhjeve të Asamblesë së Përgjithshme. Në momentin 
që shoqëria do të publikojë një faqe në internet, administratori, jo më vonë se 15 ditë nga 
data e mbledhjes, publikon kopje të proçesverbalit të mledhjes së Asamblesë së 
Përgjithshme në këtë faqe. 

 Në momentin e krijimit të kushteve sipas ligjit, ortakët mund të marrin pjesë në mbledhjen 
e Asamblesë së Përgjithshme edhe duke shfytëzuar mjetet elektronike. 

 
Neni 10 

 
Marrja e vendimeve 

 
Ortaku i vetëm i shoqërisë vendos për të gjitha çështjet e tjera të renditura në kete statut. 
Asambleja e përgjithshme vendos me tri të katërtat e votave te zotëruesve te kapitalit, të 
ortakëve pjesëmarrës, për ndryshimin e statutit, zmadhimin ose zvogëlimin e kapitalit të 
regjistruar, shpërndarjen e fitimeve, riorganizimin dhe prishjen e shoqërisë.  
Asambleja e përgjithshme vendos me shumicën e votave të ortakëve pjesëmarrës, për çështje 
te tjera si:  

a) përcaktimi i politikave tregtare të shoqërisë; 
b)  emërimin e administratorëve;  
c) emërimin e shkarkimin i likuiduesve dhe të ekspertëve kontabël të autorizuar;  
d) përcaktimin e shpërblimeve;  
e) mbikëqyrjen e zbatimit të politikave tregtare nga administratorët, përfshirë përgatitjen 

e pasqyrave financiare vjetore dhe të raporteve të ecurisë se veprimtarisë;  
f) përfaqësimin e shoqërisë në gjykatë dhe në procedimet e tjera ndaj administratorëve;  
g) miratimin e rregullave procedurale të mbledhjeve të asamblesë. 

Çdo ndryshim statuti duhet te depozitohet prane QKB per te pasqyruar ndryshimet ne skenden 
e shoqerise. 

 
Neni 12 



 
Përjashtimi nga e drejta e votës 

 
Ortaku nuk mund të ushtrojë të drejtën e votës nëse asambleja e përgjithshme merr vendim 
për:  

a) vlerësimin e veprimtarisë së tij; 
b) shuarjen e ndonjë detyrimi në ngarkim të tij;  
c) ngritjen e një padie ndaj tij nga shoqëria;  
d) dhënien ose jo të përfitimeve të reja. 

Kur ortaku përfaqësohet nga një përfaqësues i autorizuar, i autorizuari vlerësohet të jetë në të 
njëjtin konflikt interesi, ashtu si dhe ortaku, të cilin përfaqëson.  
 
 

Neni 13 
 

Administrimi 
 

1) Asambleja e përgjithshme emëron një ose më shumë persona fizikë si administratorë 
të shoqërisë. Afati i emërimit është 5 vjet me të drejtë ripërtëritjeje. Emërimi i 
administratorëve prodhon efekte pas regjistrimit në Qendrën Kombëtare të Biznesit.  

2) Administratoret e nje shoqerie tregtare meme, sipas percaktimit te nenit 207 te ketij 
ligji, nuk mund te  emerohen si administratore te nje shoqerie te kontrolluar dhe 
anasjelltas. Cdo emerim i bere ne kundershtim me ligjin ne keto dispozita eshte i 
pavlefshem. 

Personi i mëposhtëm caktohet si Administrator i vetëm i shoqërisë për një mandat 5 (pesë) 
vjeçar me te drejte ripërtëritje, emërimi: Z. Bashkim Sadria, lindur më 01.05.1969 në Dukagjin 
dhe banues ne Tirane, me kombësi dhe shtetësi shqiptare, mbajtëse e Leternjoftimit me numer 
037733403 dhe numer personal G90501178Q madhor me zotësi të plotë juridike për të vepruar. 
Administratori ka këto të drejta dhe detyrime:  

a) Te kryeje të gjitha veprimet të administrimit të veprimtarisë tregtare të shoqërisë, duke 
zbatuar politikat tregtare, të vendosura nga Asambleja e Përgjithshme; 

b) Përfaqëson shoqërinë tregtare; 
c) Kujdeset për mbajtjen e saktë e të rregullt të dokumentave kontabël të shoqërisë; 
d) Përgatit dhe nënshkruan bilancin vjetor, bilancin e konsoliduar dhe raportin e ecurisë së 

veprimtarisë dhe së basku me propozimet për shpërdarjen e fitimeven i paraqet këto 
dokumenta përpara Asamblesë së Përgjitshme për miratim; 

e) Krijon një system paralajmërimi në kohën e duhur për rrethanat që kërcënojnë 
mbarëvajtjen e veprimtarisë dhe ekzistencën e shoqërisë; 

f) Kryen rregjistrimet dhe degron të dhënat e detyrueshme të shoqërisë, siç parashikohet në 
ligjin për Qëndrën Kombëtare të Regjistrimit; 



g) Raporton perpara Asamblesë së Përgjithshme në lidhje me zbatimin e politikave tregtare 
dhe me realizimin e veprimeve të posaçme me rëndësi të veçantë për veprimtarinë e 
shoqërisë tregtare. 

Paga dhe shpërblimet e administratorit përcaktohen me vendim të zakonshëm të Asamblesë së 
Përgjithshme ose ortakut të vetëm. Shpërblimet bazë të administratorit mund t’i bëje shtesa, që 
mund të jenë përqindje në fitim ose të ngjashme.  

Kriteret e shpërblimit: Shpërblimi individual dhe efekti vjetor i shpërblimit të administratorit në 
strukturën e kostove të shoqërisë tregtare publikohen së bashku me pasqyrat financiare vjetore. 

 
 
KREU IV 
VITI FINANCIAR- EKSPERTET 

Neni 14 
 

Viti Financiar 
 

Viti financiar i Shoqërisë fillon me 1 Janar dhe përfundon me 31 Dhjetor. Përjashtimisht, viti 
i pare financiar fillon nga data e regjistrimit te shoqërisë ne Qendrën Kombëtare te Biznesit 
dhe mbyllet me 31 Dhjetor. 
 

Neni 15 
 

Ekspertet 
 

Eksperti ka për detyre qe të kontrolloje të gjithë dokumentacionin kontabël të veprimtarisë 
ekonomiko tregtare të shoqërisë, atë gjithëvjetor dhe atë ne lidhje  me kontrollet periodike të 
ushtruara prej tij për rastet kur ai është ngarkuar dhe ka kryer një gjë të tille i ngarkuar nga 
ana e ortakeve. 
Ne përfundim të kontrollit eksperti kontabël i autorizuar përgatit raportin me shkrim për 
nxjerrjen e rezultatit të bilancit financiar vjetor si dhe për atë për kontrollet periodike të 
ushtruara, të cilat është i detyruar qe t’ia paraqesë e dorëzojë ne kohe ortakeve për t’i shqyrtuar 
e miratuar mbi bazën e të drejtës vendimore qe ka. 
 
KREU V 
PRISHJA – RIORGANIZIMI I SHOQËRISË 

 
Neni 16 

 
Prishja dhe likuidimi 



 
Shpërndarja ose prishja e shoqërisë mund të behet ne çdo kohe:  

 Kur mbaron kohëzgjatja e parashikuar në themelimin e saj; 
 Me vendim të ortakut të vetëm ose Asamblesë së Përgjithshme; 
 Me hapjen e proçedurave të falimentimit.  
 Nëse nuk ka kryer veprimtari tregtare për dy vjet dhe nuk është njoftuar pezullimi i 

veprimtarisë në përputhje me pikën 3 të nenit 43 të ligjit Nr.9723 datë 3.5.2007 “Për 
Qëndrën Kombëtare të Regjistrimit”; 

 Me vendim të gjykatës; 
Ne këtë rast Ortaket marrin vendim me shkrim ne të cilin parashikojnë mënyrën e likuidimit 
të shoqërisë, duke caktuar 1 apo disa likuidatorë dhe shënuar ne çdo dokument të nxjerre prej 
tij emrin e likuidatorit dhe emërtesën shtese “Shoqëri ne likuidim e sipër”.  
Me përjashtim të rasteve kur është nisur një procedurë falimentimi, prishja e shoqërive 
tregtare ka si pasojë hapjen e procedurave të likuidimit në gjendjen e aftësisë paguese. 
Likujdimi i shoqërisë bëhet sipas përcaktimeve në ligjin “Për tregëtarët dhe shoqëritë 
tregtare”. Nëse Ortaket nuk marrin një vendim për emërimin e likuiduesve, brenda 30 ditëve 
pas prishjes, çdo person i interesuar mund t’i drejtohet gjykatës, për të caktuar një likuidues. 
 

Neni 17 
 

Riorganizimi i shoqërisë bashkimi-ndarja 
 

Shoqëria mund të ndahet, bashkohet sipas Vendimit të Mbledhjes së Përgjithshme të 
Asamblesë së Ortakëve, në përputhje me dispozitat ligjore të parashikuara në Pjesën IX të 
Ligjit 9901 datë 14.04.2012 “Për tregtarët dhe shoqëritë tregtare”.  
 

Neni 18 
 

Baza Ligjore 
 

Shoqëria do te zhvilloje aktivitetin e tij ne përputhje te plote me këtë statut dhe dispozitat e 
legjislacionit shqiptar. 
Për sa nuk parashikohet ne këtë statut, do te zbatohen dispozitat e ligjit “Për tregtaret dhe 
shoqëritë tregtare”, Kodit Civil dhe çfarëdo ligji tjetër specifik ne Republikën e Shqipërisë. 
 

Neni 19 
 

Mosmarrëveshjet 

